Attachment 3C3b
Apologies not yet completed the version below in Welsh and so far have only translated the summary version which is in attachment 3C3a. 
              MUDIAD CYMUNEDOL CYMRU

Cyflwyniad

Ers tro bellach bu aelodau cymunedau ar draws Cymru yn mynegi’r angen am fudiad cymunedol i hwyluso ymrymusiad ein cymunedau ac i ddylanwadu ar lywodraeth ganol a lleol yng Nghymru. Mae Cwmni Bro Ffestiniog wedi cytuno i hwyluso’r broses o sefydlu’r fath fudiad. Cynhelir cyfarfod sefydlu Mudiad Cymunedol Cymru (MCC) ym Mro Ffestiniog ar ddiwrnod rhyngwladol y gweithwyr flwyddyn nesaf, sef dydd Sadwrn, Mai y cyntaf 2021. Yn y cyfamser, mae angen gwaith paratoadol, ar y cyd, i grisialu gweledigaeth a chreu fframwaith y Mudiad. 
Gofynnir i chi am eich sylwadau a’ch syniadau a’ch cefnogaeth i sefydlu Mudiad Cymunedol ar gyfer Cymru. Os gwelwch yn dda cysylltwch i ddweud os ydych yn gefnogol i greu’r Mudiad ac os ydych yn barod i helpu i’w sefydlu a bod yn aelod o’r Mudiad.
Cyd-destun Amgylcheddol, Gwleidyddol ac Economaidd

Mae’n amlwg bod problemau cyfalafiaeth yn dwyshau yn y cyfnod presennol; rhyfela dibendraw, lledaeniad technoleg ac arfau niwcliar, argyfwng amgylcheddol ac ecolegol, economi anwadal, anghyfartaledd cynyddol, gwasanaethau cyhoeddus yn crebachu, problemau cymdeithasol, tlodi materol a diwylliannol, twf gwleidyddiaeth asgell dde peryglus. 
Dengys argyfwng Covid-19 pa mor fregus yw’r drefn i gynnal iechyd a gofal. Mae’r argyfwng yn golygu newidiadau mawr dros dro ond cwestiwn sylfaenol i’w be ddigwyddith pan ddaw’r argyfwng i ben. Nawr yw’r amser i gynllunio’r dyfodol neu, fel arall, mynd yn ôl i’r hen drefn a wnawn fel a ddigwyddodd ar ôl yr argyfwng cyllidol yn 2008.
Ers yr Ail Ryfel Byd er mai prif swyddogaeth y wladwriaeth fu i hyrwyddo’r drefn gyflafol llwyddodd i liniaru rhywfaint ar effeithiau cyfalafiaeth ar gymunedau. Tros y deugain mlynedd diwethaf newidiodd y balans o ran y ddeuoliaeth hon yn rôl y wladwriaeth. Fwyfwy, bellach, cefnogi corfforaethau cyfalafol mawr yw blaenoriaeth llywodraethau ar lefelau Ewrop, Prydain, Cymru ac yn lleol. Hyn ar draul cefnogaeth i’n pobl a’n cymunedau. Mae lobi a dylanwad cyfalaf mawr ar lywodraethau yn enfawr. Mae angen i’n cymunedau ymrymuso, cydweithio ac ymgryfhau fel ein bod yn newid blaenoriaethau llywodraethau i gyfeiriad cynnal cymuned yn hytrach na noddi’r corfforaethau cyfalafol. I’r perwyl hwn rydym dirfawr angen mudiad cymunedol grymus yng Nghymru. 
Coffáu Raymond Williams 

Yn 2021 bydd yn gan mlynedd ers geni Raymond Williams a gyfrannodd cymaint i’n dealltwriaeth o ddiwylliant, sosialaeth a gwleidyddiaeth Cymru yn ogystal â phwysigrwydd a photensial cymunedau. Trefnir sawl gweithgaredd i goffáu Raymond Williams yn 2021 ac y mae sefydlu Mudiad Cymunedol Cymru yn un ffordd briodol i dalu teyrnged i waith Raymond Williams. Dyfynnir, isod, rhan o gyfweliad a wnaeth Raymond Williams ym 1984 ar y thema, ‘Decentralism and the Politics of Place’. 
“Ideally, a new movement comes out of new ideas being specified in particular places-then there may be a model being expressed which is adaptable to the interests of other places and scales of operation. These can be ideas relating to long- or short-term real interests and the policies which express them. It is perfectly clear that ideas have to federate-it’s in the nature of the analysis.  The difficulty comes not least because of the existence of the old Labour Party nationalism, its tradition of metropolitan centralism (what I’ve referred to in a more general context as metropolitan provincialism) and its tradition of short-term electoral politics, and leadership geared to precisely that. It is difficult to produce ideas for a single place; it needs lots of people with skills being brought together. This is very difficult, especially as intellectuals will work in campaigns such as disarmament, the ecological movement and on questions of the economy. But there is little bringing together of these energies. It would happen more quickly-this bringing together- if it happened in a place.” (Dyfyniad o dudalen 210, Raymond Williams Edited by Daniel Williams, Who Speaks for Wales? Nation, Culture, Identity (Caerdydd; Gwasg Prifysgol Cymru, 2003)
Yn ychwanegol, dyfynnir o’r un llyfr, uchod, o’r erthygl, ‘Wales and England’, a ysgrifennodd Raymond Williams ym 1983.

“Radical and communal Wales…will be real to the extent that it develops, in plan and practice, new forms of co-operative work and communal socialism , new kinds of educational and cultural collectives, rather than what happens to the Labour or even the Nationalist vote”.
Gwersi Rhyngwladol

Ar draws y byd mae mentrau cymunedol yn dynodi sut fyd sy’n bosib ei greu, o’r gwaelod i fyny. Mae gwersi ar gyfer Cymru i’w dysgu o brofiad datblygu cymunedol mewn sawl gwlad, o Galiffornia i Cwrdistan. Mater yw i addasu o brofiadau gwledydd eraill ar gyfer creu mudiad Cymreig. Mae hanes Mudiad Cenedlaethol y Bobl dros Ddatblygiad Gwledig yn Sweden yn un enghraifft sy’n cynnig ysbrydoliaeth i ni.  Gweler, isod, ddisgrifiad o’r mudiad hwn. 
Swedish National People’s Movement for Rural Development
Web-site: Folkrorelserådet Hela Sverige Ska Leva 
The Swedish movement is the largest and most highly developed of several broadly similar movements across Europe. It is the only movement to receive significant Government funding. It arose in the 1980s in response to the de-population of rural areas in the north of Sweden, mobilised through a Government supported campaign. The movement has assisted the formation of over 4000 village associations, with 100,000 people directly involved. Local and regional groupings of village associations have been formed, and the movement is co-ordinated and supported by the national association Folkrörelserådet, the Popular Movements Council (PMC), established in 1989. In addition to the village representatives, the PMC has 53 national NGOs as members of its Council. The PMC provides practical support to the local actors and develops programmes for rural development and to influence policy. 
The biennial Swedish Rural Parliament involves over 1000 village representatives and provides a direct voice to the Government. The movement has a lobbying role and seeks to influences the Government and politicians on every level. Attending the biennial Swedish Rural Parliament is an inspirational experience, which reveals the potential for co-operation, empowerment and influence of communities, when they are organised and united. Well over 1000 representatives of the 4000 rural villages involved with the Swedish Village Movement gathered together to tell each other and the rest of the country, including the Prime Minister, about their strengths, issues and ideas. A powerful force.

Cymuned a Llywodraeth yng Nghymru

Mae traddodiad o weithgarwch cymdeithasol a menter cymunedol yn rhedeg trwy hanes Cymru ac mae cyfle i adeiladu ar yr etifeddiaeth gyfoethog hon. Yn y bedwaredd ganrif ar bymtheg dysgodd cyfran uwch o bobl yng Nghymru i ddarllen ac ysgrifennu nag mewn bron unrhyw wlad arall. Cyflawnwyd hyn drwy fenter cymunedol blaengar yr ysgolion cylchynol ac fe lwyddwyd ar waethaf gwladwriaeth a oedd yn elyniaethus i’r Gymraeg. Codwyd addoldai ar hyd a lled y wlad, neuaddau gweithwyr, cymdeithasau adeiladu, mentrau cydweithredol amaethyddol, clybiau chwaraeon, siopau cydweithredol, undebau credyd, mudiadau a phleidiau gwleidyddol, undebau llafur, cyrff addysgol a diwylliannol, gwasanaethau iechyd cymunedol a myrdd o fentrau elusennol amgylcheddol, cymdeithasol, adloniadol, addysgol a diwylliannol, hyd at y dydd heddiw. Y sialens yw addasu’r traddodiad cyfoethog hwn o fenter cymdeithasol ar gyfer creu ein dyfodol.

Mae’n traddodiad a’n hanes o fentergarwch cymunedol yn cynnig gwersi sylfaenol ar gyfer ein gwleidyddiaeth heddiw. Er enghraifft, roedd gweledigaeth ‘The Miners Next Step’, a gyhoeddwyd ym 1912, yn un o berchnogaeth a rheolaeth ddemocrataidd gweithwyr a chymuned ar y diwydiant glo. Math o gymunedoli oedd hyn, yn hytrach na’r gwladoli biwrocrataidd a gafwyd o du’r wladwriaeth. I’r chwith gwleidyddol heddiw mae’r cwestiynau ynglŷn â natur perchenogaeth gyhoeddus a democratiaeth, a’r balans rhwng rôl y wladwriaeth a rôl y gymuned i’r dyfodol yn allweddol.

 Mae’n traddodiad a’n hanes cymunedol hefyd yn cynnig gwersi sylfaenol ar gyfer addysg heddiw. Wrth i’r wladwriaeth wasanaethu anghenion cyfalaf yn gynyddol, collwyd llawer o weledigaeth a thraddodiad addysg y gweithwyr ac addysg gymunedol. Heddiw, rydym angen addysg ar gyfer deall a datblygu cymuned ar sail egwyddorion datblygiad cymunedol ac wedi’i sylfaenu ar athroniaeth a gweledigaeth ddilechdidol, integredig a chyfannol. Persbectif ecosystemau sydd ei angen ar gyfer deall a datblygu cymuned, yn hytrach na’r rhaniadaeth sy’n nodweddu addysg ar gyfer cyfalaf. Yng ngeiriau’r bardd Waldo Williams: 

“Rhag y rhemp sydd i law’r dadelfennwr 

A gyll, rhwng ei fysedd, fyd.” 
Felly, yn ddiwylliannol mae ganddom yng Nghymru etifeddiaeth gymunedol werthfawr. Ar gyfer creu dyfodol llewyrchus rydym angen yn ogystal gefnogaeth llywodraeth. Yn y cyswllt hwn mae geiriau Raymond Williams yn hynod berthnasol a dyfynnir o’i waith isod.

“To bring together these two emphases-on the cultural struggle for actual social identities, and on the political redefinition of effective self-governing societies-is, I believe, to indicate a new and substantial kind of socialism which is capable both of dealing with the complexities of modern societies and also of re-engaging effective and practical popular interests.” (Tudalen 203, Raymond Williams Edited by Daniel Williams, Who Speaks for Wales? Nation, Culture, Identity (Caerdydd; Gwasg Prifysgol Cymru, 2003)
Fel y soniwyd eisoes, prif rôl llywodraethau, ar wahanol lefelau, yw noddi a chefnogi cyfalafiaeth gorfforaethol. Hyn sy’n nodweddu San Steffan a llywodraeth ganol a lleol yng Nghymru, law yn llaw â thueddiad cryf i reoli cymunedau yn hytrach na gweithredu i ryddhau potensial ein cymunedau. Llywodraeth ddatganoledig sydd yng Nghaerdydd. Hynny yw, fersiwn gwan o drefn San Steffan. Yn y siroedd cawn lywodraeth ganol yn gweithredu drwy’r llywodraethau lleol. Nid yw llywodraeth leol yn lywodraeth leol go iawn. 

Tueddiadau Gobeithiol

Ar waethaf prif nodweddion y drefn lywodraethol yng Nghymru mae tueddiadau y gellir eu harnesu er mwyn ennill cefnogaeth i’n cymunedau.  Gweithio ar y tueddiadau cadarnhaol hyn yw un o brif dasgau Mudiad Cymunedol Cymru. Nodir isod rhai o’r ystyriaethau a thueddiadau gobeithiol hyn. 
1. Tros gan mlynedd bu’r ffrwd sosialaidd a’r ffrwd genedlaetholgar yn hanes gwleidyddol Cymru yn rhedeg ar wahân i raddau helaeth. Yn y cyfnod presennol mae arwyddion o rhywfaint o synthesis ac undod yn datblygu rhwng y ffrydiau hyn. Gall hyn arwain at y math o weledigaeth sosialaidd a chymunedol a ragwelai Raymond Williams, ymysg eraill.

2. Yn achos Cymru meddylir am y genedl fwy fel cymuned o gymunedau yn hytrach nag yn nhermau gwladwriaethol fel yn achos cenedl-wladwriaethau megis y Deyrnas Gyfunol, Sbaen a Ffrainc. Ar draws Ewrop gwelir tensiwn rhwng cenedlaetholdeb gwladwriaethol a chenedligrwydd cymunedol ac y mae modd i’r dilechdid hwn wneud cyfraniad allweddol i’r dasg o drawsnewid Ewrop, yn wleidyddol ac economaidd. Gall Cymru wneud cyfraniad pwysig yn y cyfeiriad hwn.

3. Chwaraeodd syniadau ynglyn â chymdeithas a chymuned ran bwysig yng ngwleidyddiaeth Cymru yn gyffredinol. Un enghraifft o hyn yw’r modd y datblygodd Cymdeithas yr Iaith Gymraeg athroniaeth wleidyddol, yn dwyn y teitl ‘cymdeithasiaeth’, ochr yn ochr â gweithredu dros gymunedau a’r Gymraeg.

4. Mae i Gymru draddodiad ac etifeddiaeth cymunedol cyfoethog ac y mae elfennau o’r sector cymunedol, fel mentrau cymdeithasol, yn cryfhau a thyfu yn y cyfnod presennol. 

5. Yn wleidyddol mae Cymru’n parhau i fod i’r chwith o Loegr ac fe adlewyrchir hynny yn aelodaeth Senedd Cymru a’r awdurdodau lleol. 

6. Yn amlwg mae tensiwn o fewn Llywodraeth Cymru rhwng fforddolion cyfalafiaeth neo-ryddfrydol a’r elfennau mwy radical a sosialaidd. Bydd Mudiad Cymunedol Cymru yn fodd i bwyso ar a chryfhau’r elfennau blaengar yn Senedd Cymru.
7. Ers creu’r Cynulliad cynhyrchodd Llywodraeth Cymru nifer o strategaethau a pholisiau blaengar, o leiaf ar bapur. Er enghraifft, edmygir Deddf Cenedlaethau’r Dyfodol fel patrwm i’w efelychu gan wledydd ar draws y byd. Ym meysydd fel yr amgylchedd, economi sylfaenol, addysg, diwylliant a strategaeth iaith cafwyd dogfennau polisi blaengar. Hefyd, yn y maes cymunedol cafwyd cynlluniau uchelgeisiol; er enghraifft roedd bwriad clodwiw i’r Rhaglen Cymunedau’n Gyntaf. 
Ond, bu methiannau’r Llywodraeth yn llethu potensial datblygiad cymunedol. Y prif ddiffygion oedd methiant i droi amcanion cyffredinol, fel a fynegwyd mewn dogfennau strategaethau a pholisiau, yn weithredu effeithiol. Yn ogystal, diffygion diwylliant canoli grym, top lawr, biwrocrataidd, anfeirniadol ynghyd â gweithredu mewn seilos. Y cyfuniad o’r ffactorau hyn yn mygu dychymyg, menter ac entrepreneuriaeth gymunedol. Gwastraffwyd arian ac adnoddau ar haenau o reolaeth fiwrocrataidd ar gynlluniau a phrosiectau yn hytrach na dangos ffydd yn ein cymunedau, eu hariannu’n uniongyrchol a hwyluso, yn lle ceisio rheoli, eu datblygiad.
8. Ar waethaf diffygion y drefn lywodraethol mae esiamplau dirif o lwyddiannau mentrau a gweithgareddau cymunedol ar hyd a lled Cymru. Mae hyn yn arwydd o’r gwir botensial pe buasai Llywodraeth o ddifri yn cefnogi a hwyluso cymunedau yn unol ag egwyddorion datblygu cymunedol. 
9. Mae lle i feirniadu asiantaethau a chyrff datblygu fel Cyngor Gweithredu Gwirfoddol Cymru, Canolfan Cydweithredol Cymru a nifer o asiantaethau eraill oherwydd eu gor-dibynniaeth ar y Llywodraeth. Ond, mae gweithwyr yr asiantaethau a’r mentrau cymunedol lleol rhyngddynt â chyfoeth o brofiad sy’n adnodd ag iddo botensial enfawr dan drefn lywodraethol wahanol.
 10. Dangosodd Llywodraeth Cymru barodrwydd i ystyried newid rhywfaint ar gyfeiriad ei pholisiau economaidd, fel yn achos y gefnogaeth i’r economi sylfaenol. Gallasai mabwysiadu egwyddorion ac ymarfer yr economi sylfaenol ar raddfa sylweddol gyfrannu’n helaeth i ddatblygiad ein cymunedau.
11. Ar lawr gwlad dechreuwyd cyfuno egwyddorion ac ymarfer yr economi sylfaenol gyda datblygu cymunedol ac y mae hyn yn cynnig ffordd bwysig ymlaen yn amgylcheddol, cymdeithasol a diwylliannol, yn osgystal ag economaidd. 
Modelau datblygu cymunedol
Mae cymunedau ar draws y byd yn arloesi gyda gwahanol ffyrdd o ddatblygu cymunedol. Yng Nghymru mae cyfoeth o esiamplau amrywiol yn y meysydd amgylcheddol, economaidd, cymdeithasol a diwylliannol. Rhoddir yma un enghraifft, o fodel o ddatblygu cymunedol a arloesir ym Mro Ffestiniog. Mae’n fodel y gellir ei addasu a’i efelychu gan gymunedau ar hyd a lled Cymru, a thu hwnt, ac mae hyn eisoes yn dechrau digwydd.
. 

Economi Sylfaenol a Datblygu Cymunedol
Dadleuir y dylid trawsnewid polisïau datblygiad economaidd llywodraethau canol a lleol i gyfeiriad cefnogi’r hyn a elwir yr ‘economi sylfaenol’, yn ogystal â datblygu cymunedol. Yn hyn o beth rydym yn adleisio gweledigaeth nifer cynyddol o economegwyr a lluniwyr polisïau (gweler www.foundationaleconomy.com). Mae lladmeryddion yr economi sylfaenol yn dadlau na ddylai cefnogi ychydig o gwmnïau technoleg uwch trawswladol fod yn brif amcan polisi datblygiad economaidd llywodraethau canol a lleol fel ag y mae ar hyn o bryd. Yn hytrach, dylai llywodraethau flaenoriaethu cefnogi’r economi sylfaenol. Hwn yw’r sector o’r economi sy’n cyflogi 40% o’r gweithlu, sy’n rhannol gyhoeddus ac yn rhannol breifat, sy’n darparu’r nwyddau a gwasanaethau a gymerir yn ganiataol ac sydd eu hangen gan bawb ac sydd felly wedi’u hangori yn ein cymunedau. Mae’r economi sylfaenol, yn ei hanfod, yn gymdeithasol a chymunedol. Yn uniongyrchol neu’n anuniongyrchol fe’i ariannir gan y wladwriaeth neu gan wariant cartrefi sy’n golygu bod gweithgareddau’r economi sylfaenol wedi’u gwarchod rhag anwadalwch y farchnad.

Dylai’r modd hwn o ail edrych ar yr economi yn nhermau’r economi sylfaenol, neu ein cymunedau sylfaenol, arwain at bolisïau llywodraeth gwahanol. Polisïau newydd sy’n cwestiynu’r modelau busnes, cyhoeddus a phreifat, sy’n gosod cost lleiaf ac elw mwyaf fel y nod ac sy’n anwybyddu y sail cymunedol ar gyfer cynaliadwyedd amgylchedd, economi a chymdeithas.  
Mae gweledigaeth Mudiad Cymunedol Cymru yn cwestiynu ffordd y sefydliad o feddwl am amgylchedd, economi, cymdeithas, gwleidyddiaeth a diwylliant. Yn unol â syniadaeth yr economi sylfaenol mae dau set o syniadau wrth wraidd ein gweledigaeth ac fe’u nodir isod. 

1. Mae lles a ffyniant pobl yn dibynnu llai ar brynu nwyddau a gwasanaethau ar gyfer unigolion a mwy ar y ddarpariaeth o nwyddau a gwasanaethau cymunedol. Pethau fel y cyflenwad dŵr, ysgolion, ysbytai, banciau a chartrefi gofal. Mae gwariant yr unigolyn yn dibynnu ar incwm yr unigolyn ond mae’r defnydd o nwyddau a gwasanaethau cymunedol yn ddibynnol ar y ddarpariaeth gymunedol. 

2. Felly, prif swyddogaeth polisïau cyhoeddus ddylai fod i sicrhau gwasanaethau sylfaenol gwell ar gyfer pawb yn hytrach na’r obsesiwn unllygeidiog gyda thwf economaidd a chynyddu’r nifer o swyddi heb ystyried eu hansawdd na’u gwerth.  Pe buasai lles a ffyniant pawb yn brif amcan yna buasai disgwyl i lywodraeth, ar lefel Prydain a Chymru ac yn lleol, i flaenoriaethu’r economi sylfaenol a darpariaeth gymunedol o safon i bawb.  Er bod Llywodraeth Cymru wedi symud ychydig i’r cyfeiriad hwn, cefnogi cwmniau trawswladol mawr sy’n dal yn cael blaenoriaeth ar draul ein cymunedau. Pan fo llywodraethau, ar wahanol lefelau, ddim yn ymateb yna rhaid i ni yn ein cymunedau arwain y ffordd a gweithredu. Dyna pam bod angen Mudiad Cymunedol Cymru i roi llais i’n cymunedau ac i roi pwysau ar lywodraethau. Mae hyn yn creu gwleidyddiaeth o’r gwaelod i fyny sy’n mynd tu hwnt i wleidyddiaeth top i lawr gyda’i ffug addewidion a’i apel pob pedair neu bum mlynedd, ‘pleidleisiwch i ni a nawn ni hyn i chi’.
Gweledigaeth ac Amcanion Mudiad Cymunedol Cymru
Gweledigaeth

Yn ddiwylliannol mae gan Gymru etifeddiaeth gymunedol werthfawr. Ar sail hyn ein gweledigaeth yw Cymru yn gymuned o gymunedau llewyrchus a chynefinoedd cynaliadwy. Ffyniant amgylchedd, economi, cymdeithas a diwylliant ein cymunedau. I gyflawni hyn mae angen dau drawsnewidiad; ymrymusiad cymunedau a llywodraeth i wasanaethu ein cymunedau. 
Amcanion

Yn codi o’r weledigaeth mae dau set o amcanion, sef hyrwyddo ymrymusiad cymunedau a dylanwadu ar lywodraeth.
Amcan 1. Hyrwyddo Ymrymusiad Cymunedau

Dim ond cymunedau eu hunain all ymrymuso; mae hynny ymhlyg yn ystyr y gair ymrymuso. Mae modd hyrwyddo ymrymusiad cymunedau. Mae rôl hyrwyddo pwysig gan lywodraeth ganol a lleol ac asiantaethau datblygu, megis Canolfan Cydweithredol Cymru, Cyngor Gweithredu Gwirfoddol Cymru ynghyd â sawl asiantaeth arall, corff, ac elusen. Ond gan gymunedau eu hunain y mae’r rôl allweddol i hyrwyddo ymrymusiad ymysg cymunedau, trwy i gymunedau helpu’i gilydd.  I wneud hyn mae angen mudiad cymunedol ar Gymru.
Mae deisyfiad cyffredin bod angen datblygu rhwydwaith gefnogol ar gyfer mentrau cymunedol a chydweithredol ar draws Cymru er mwyn rhannu gwybodaeth a phrofiad, ynghyd â hyrwyddo mentergarwch cymunedol a hybu’r economi sylfaenol. 

Bwriedir dwyn ynghyd cwmnïau, mentrau a phrosiectau cymunedol a chydweithredol sydd â ffyniant cymunedau yn rhan allweddol o’u gweledigaeth a’u gweithredu er mwyn medru rhannu syniadau, trafod materion cyffredin a hybu egwyddorion a gweithredu cymunedol er mwyn hyrwyddo datblygiad a chynaladwyedd ein cymunedau.

Amcan 2. Dylanwadu ar Lywodraeth

Ar hyn o bryd prif rôl llywodraethau, ar wahanol lefelau, yw noddi cyfalafiaeth gorfforaethol. Ond mae tueddiadau gwahanol o fewn y drefn lywodraethol yng Nghymru y gellir dylanwadu arnynt er mwyn ennill cefnogaeth i’n cymunedau.  Gweithio ar y gobaith hwn fydd un o brif swyddogaethau Mudiad Cymunedol Cymru. 
